
				Chesta paggena è stata leggiuta du' vote e mo è fernuta. 
NNANZA 'O VASCIO



('a ziè-Zufia e 'a cummarella)



I.




— Quann'io sentette, cummarella mia,

c'all'Afreca nc'è stata na mbattaglia,

carette nterra!... — Uh povera Zufia!...

— E spugnai p' 'o surore tutt' 'a maglia!



V'abbasta a dì, ca meza l'Antecaglia

steva nnant'a stu vascio, mmiezo 'a via!

Io parevo na pazza... E p' 'a pazzia

me sfucai nfaccia, tutta na bbuccaglia!



Ve pare?!... Io, sola! Figliemo, llà bbascio!

Tatillo mio, mmiezo 'e mmulignanelle!...

Pe ttre ghiuorne, na folla, nnanza 'o vascio!



Cummarè! nun magnavo e nun bevevo...

Nfaccia, guardate... tengo 'e ffussetelle!...

N'ata jurnata, e io me ne murevo!

	    Lingue

	    
	        

	        

	        Sta paggena nun è a disposizione dint'a ll'ati llengue.

